
I. KURSUN TƏSVİRİ

Müasir dövrdə dünya dövlətlərinin əksəriyyətində tarixi prosesin inkişafının nəticəsi olan və buna görə də obyektiv xarakter daşıyan etnik, irqi, dini və mədəni müxtəlifliklərin tənzimlənməsinin ən səmərəli siyasət modeli multikulturalizmdir. Multikulturalizm qeyd olunan müxtəlifliklərin tənzimlənməsinə yönələn bir siyasət kimi digər mümkün siyasətlərdən fərqli olaraq milli azlıqların etnik-mədəni dəyərlərini nə assimilyasiyaya uğradır, nə də ki, onların bu dəyərlərinin inkişafını cəmiyyətin inkişafından təcrid edir. Multikulturalizm titul etnos ilə milli azlıqların etnik-mədəni dəyərlərinin inkişafına eyni şərait yaratmaqla onların mədəniyyətlərinin qarşılıqlı təsiri üçün zəmin yaradır. Multikulturalizm bir sosial hadisə kimi öz əhəmiyyətinə görə sosial ədalət, imkanların bərabərliyi, demokratiya kimi anlayışların sırasına daxildir. Belə ki, hər bir milli azlığın, azsaylı xalqın, etnik qrupun, dini konfessiyanın hüquq və azadlıqlarının qorunması, onların qanun qarşısında bərabər olmalarının təmin edilməsi həm sosial ədalətin tələblərinə, həm də demokratik cəmiyyətin normalarına uyğun gəlir.
“Multikulturalizmə giriş” nəzəri və praktiki əhəmiyyətə malik olan bir fəndir. Bu fənn fəlsəfə, tarix, sosiologiya, kulturologiya, hüquq, politologiya kimi ictimai elmlərin bir çox nəzəri müddəalarından istifadə edir. 
“Multikulturalizmə giriş” bakalavr səviyyəsi üçün nəzərdə tutulmuşdur. Fənnin tədrisinə 30 saat ayrılmışdır (onlardan 16 saat mühazirə, 14 saat məşğələ). 

II. KURSUN MƏQSƏD VƏ VƏZİFƏLƏRİ
 
       Kursun əsas məqsədi bakalavr pilləsində təhsil alan tələbələrə multikulturalizmi bir sosial hadisə, ideologiya, siyasət, həyat tərzi kimi təqdim etmək, müasir dövrdə onun əhəmiyyətini göstərmək, dünya dövlətlərinin, o cümlədən Azərbaycanın multikulturalizm sahəsində əldə etdiyi tarixi təcrübəsini tədqiq etmək və tələbələr arasında tolerantlıq ənənələrini möhkəmləndirmək və inkişaf etdirməkdir. 
Bu məqsədə nail olmaq üçün “Multikulturalizmə giriş” fənninin qarşısında aşağıdakı vəzifələr durur: 
· “Multikulturalizmə giriş” fənninin predmetini və əhəmiyyətini tələbələrə izah etmək;  
· Multikulturalizmin mahiyyətini, nəzəri-ideoloji əsaslarını, meydana gəlməsi səbəblərini və tarixi şərtlərini, eləcə də multikulturalizm siyasət modelinin digər mümkün siyasət modellərindən üstünlüklərini tələbələrə çatdırmaq; 
· İctimai-fəlsəfi fikir tarixində formalaşmış multikulturalizm, tolerantlıq ideyalarını tələbələrə çatdırmaq;
· Dinin mahiyyətinə və onun meydana gəlməsinə dair nəzəriyyələri tələbələrə təqdim etmək;
· Dünya dinləri olan Buddizm, Xristianlıq və İslam haqqında, eləcə də Zərdüştilik, Yəhudilik, Konfutsiçilik, Daosizm, Şintoizm, Hinduizm, Caynizm, Siqhizm kimi dinlərdən, qədim türk inanclarından tələbələrə ətraflı məlumat vermək;
· Tələbələri müasir dünyada dinin yeri və roluna dair nəzəriyyələrlə, eləcə də yeni dini hərəkatlarla tanış etmək;
· Dini radikalizm və onunla mübarizə yolları haqqında tələbələrə məlumat vermək;
· Cəmiyyətdəki etnik-mədəni müxtəlifliyin qorunması və multikulturalizm siyasətinin səmərəliliyinin ölçülməsinin əhəmiyyəti və burada istifadə olunan indikatorlarla tələbələri tanış etmək;
· Müasir dövrdə etnik-mədəni müxtəlifliyin tənzimlənməsində bir neçə Qərb ölkəsinin təcrübəsi ilə tələbələri tanış etmək;  
· Əsası Ümummilli lider Heydər Əliyev tərəfindən qoyulmuş və müasir dövrdə Azərbaycan Respublikasının Prezidenti İlham Əliyev tərəfindən uğurla həyata keçirilən multikulturalizm siyasətinin əsas istiqamətlərini tələbələrə izah etmək;
· Multikulturalizmin Azərbaycan modelinin mahiyyətini, xüsusiyyətlərini və nailiyyətlərini tələbələrə izah etmək.
 
III. GÖZLƏNİLƏN NƏTİCƏLƏR

“Multikulturalizmə giriş” kursunun tədrisi tələbələrdə aşağıda sadalanan bilik və bacarıqların formalaşmasına kömək edəcəkdir. Tələbələr
· multikulturalizmin mahiyyəti, onun yaranmasının səbəbləri, əhəmiyyəti haqqında bilik əldə edəcəklər; 
· müasir ictimai-fəlsəfi fikir tarixində olan tolerantlıq, multikulturalizm ideyaları ilə, eləcə də mültikulturalizmin nəzəri-ideoloji əsasları ilə tanış olacaqlar;
· dinin mahiyyəti, onun meydana gəlməsi, müasir dünyada dinin yeri və roluna dair nəzəriyyələrlə tanış olacaqlar;
· Buddizm, Xristianlıq, İslam, Zərdüştilik, Yəhudilik, Konfutsiçilik, Daosizm, Şintoizm, Hinduizm, Caynizm, Siqhizm kimi dinlərdən, qədim türk inanclarından ətraflı məlumat alacaqlar;
· dini radikalizm və onunla mübarizə yolları ilə tanış olacaqlar;
· etnik-mədəni müxtəlifliyin qorunması və multikulturalizm siyasətinin səmərəliliyinin ölçülməsinin indikatorları ilə tanış olacaqlar;
· bir neçə Qərb ölkəsinin etnik-mədəni müxtəlifliyin tənzimlənməsi sahəsində apardığı təcrübə ilə tanış olacaqlar;
· əsası Ümummilli lider Heydər Əliyev tərəfindən qoyulmuş və müasir dövrdə Azərbaycan Respublikasının Prezidenti İlham Əliyev tərəfindən uğurla həyata keçirilən multikulturalizm siyasətinin əsas istiqamətlərini, o cümlədən multikulturalizmin Azərbaycan modelinin mahiyyətini, xüsusiyyətlərini və nailiyyətlərini dərk edəcəklər. 




IV. FƏNNİN TƏDRİSİNƏ AYRILAN SAATLARIN 
MÖVZULAR ÜZRƏ PAYLANMASI

	№
	Mövzular
	Cəmi
	O cümlədən

	
	
	
	Mühazirə
	Seminar məşğələsi

	1
	“Multikulturalizmə giriş” fənninin predmeti və əhəmiyyəti
	2 saat
	2 saat
	  -

	2
	Dini müxtəliflik. Dinin mahiyyəti və onun təzahür formaları  
	4 saat
	2 saat
	2 saat

	3
	Dünya dinləri
	4 saat
	2 saat
	2 saat

	4
	Milli dinlər
	4 saat
	2 saat
	2 saat

	5
	Etnik müxtəliflik və milli ideya 
	4 saat
	2 saat
	2 saat

	6
	Multikulturalizm etnik-mədəni müxtəlifliyin tənzimlənməsinin səmərəli siyasət modeli kimi
	4 saat
	2 saat
	2 saat 

	7
	Müasir dövrdə Qərb ölkələrində etnik-mədəni müxtəliflik və onun tənzimlənməsi
	4 saat
	2 saat
	2 saat

	8
	Müasir dövrdə Azərbaycanda multikulturalizm 
	4 saat
	2 saat
	2 saat

	
	
	30 saat
	16 saat
	14 saat





V. MÖVZULAR VƏ ONLARIN MƏZMUNU


MÖVZU 1
“Multikulturalizmə giriş” fənninin predmeti və əhəmiyyəti

    Multikulturalizmin mahiyyəti. Multikulturalizm sosial hadisə, siyasət modeli və həyat tərzi kimi.
   “Multikulturalizmə giriş” fənninin obyekti, predmeti və məqsədi. Onun digər ictimai elmlərlə münasibəti. “Multikulturalizmə giriş” fənninin metodları.”Multikulturalizmə giriş” fənninin əhəmiyyəti.
    Multikulturalizmə liberalizm yanaşması və onun nümayəndələri. Multikulturalizmə kommunitarizm yanaşması və onun nümayəndələri.

Ədəbiyyat
1. İlham Əliyev. Prezident İlham Əliyev BMT-nin Sivilizasiyalar Alyansının VII Qlobal Forumunun rəsmi açılışında iştirak edib. http://www. yap.org. az/ az/ view/news/12931/prezident-ilham-eliyev-bizim-uchun-multikulturalizm-dovlet-siyasetidir.
2. İlham Əliyev. Prezident İlham Əliyev V Ümumdünya Mədəniyyətlərarası Dialoq Forumunun rəsmi açılışında iştirak edib. 2 may 2019-cu il. https://president.az/articles/33027
3. Azərbaycan multikulturalizmi. Ali məktəblər üçün dərslik. (AMEA-nın həqiqi üzvü K.M.Abdullayevin və prof. E.Ə.Nəcəfovun redaktəsi ilə), Bakı, 2017
4. Nəcəfov E.Ə. İctimai elmlərdə akademik yazı və tədqiqat metodları. Ali məktəblər üçün dərslik. Bakı, 2017
5. Nəcəfov E.Ə. Multikulturalizmin mahiyyətinə dair. Dövlət İdarəçiliyi. Nəzəriyyə və təcrübə, Jurnal, N3 (51), 2015, s.103-112
6. Barry B. Culture and Equality: An Egalitarian Critique of Multiculturalism, 2001
7. Dumouchel P. Comparative multiculturalism. http://www. ritsumei.ac. jp/acd /gr/gsce/s/pd01/Comparative_Multiculturalism.pdf
8. Kukathas C. Rawls: A Theory of Justice and Its Critics, 1990
9. Kukathas C. Theoretical Foundations of Multiculturalism http://econfaculty. gmu.edu/pboettke/workshop/fall04/theoretical_fo undations.pdf
10. Kukathas C. Theoretical Foundations of Multiculturalism, London, 1992
11. Kukathas C. Tolerating the Intolerable, London, 1999
12. Kymlicka W. Finding Our Way: Rethinking Ethnocultural Relations in Canada. Toronto, 1998 
13. Kymlicka W. Immigration, Multiculturalism, and the Welfare State, 2006
Oxford University Press, 1995. 
14. Kymlicka W. Multiculturalism as Fairness, Journal of Political Philosophy 5 (4) 1997, pp.406-427
15. Kymlicka W. Politics in the Vernacular: Nationalism, Multiculturalism, Citizenship, 2001
16. Livingstone K. It’s not Marx, But Mill, The Guardian, November 30, 2016
17. Makintyre A. After Virtue, University of Notre Dame Press, 2007.
18. Oakes L., Peled Y. Normative Language Policy: Ethics, Politics, Principles, 2017
19. On S. Barry Brian and the Headscarf Case in France, 2006
20. Parekh B. Rethinking Multiculturalism: Cultural Diversity and Political Theory (London: Macmillan, 2000), pp.142-178
21. Song S. Multiculturalism, The Stanford Encyclopedia of Philosophy (Spring 2014 Edition), Edward N. Zalta (ed.), http://plato.stanford. edu/archives/ spr 2014 /entries/multiculturalism
22. Taylor Ch. Multiculturalism: Examining the Politics of Recognition, Princeton University Press, 1994.
23. Walzer M. On Toleration, Yale University Press, 1999.
24. Wieviorka M., (1998) “Is Multiculturalism a Solution?”, Ethnic and Racial Studies 21(5): 882-910


MÖVZU 2
Dini müxtəliflik. Dinin mahiyyəti və onun təzahür formaları
  
   Dinin mahiyyəti və onun meydana gəlməsinə dair nəzəriyyələr. Din fərdi dünyagörüşün və ictimai şüurun forması kimi. 
Müasir dövrdə din. Müasir dünyada dinin yeri və roluna dair nəzəriyyələr. Yeni dini hərəkatlar (Bəhailik, “Yehovanın Şahidləri”, Munçuluq, Beynəlxalq Krişna Şüuru Cəmiyyəti, Yeddinci günün adventistləri, Mormonluq və s.). 
Dini radikalizm və onunla mübarizə yolları. 
Müasir dövrdə Azərbaycanda dövlət-din münasibətləri

Ədəbiyyat
1. Azərbaycan Respublikasında dövlət-din münasibətlərini tənzimləyən rəsmi sənədlər. Bakı: “Elm və Təhsil”, 2015. 
2. Aydın M. Dinler tarihine giriş. Konya: Din bilimleri yayınları. s. 203-204; 211-215.
3. Azərbaycan multikulturalizmi. Ali məktəblər üçün dərslik. (AMEA-nın həqiqi üzvü K.M.Abdullayevin və prof. E.Ə.Nəcəfovun redaktəsi ilə), Bakı, 2017. s. 258-269.
4. Əlizadə A. Azərbaycanda xristianlıq keçmişdən bu günə. Bakı: “Elm və təhsil”, 2018. s.270-282.    
5. İsmayılov G. Azərbaycanda dini məsələ: təhdidlər və hədəflər. İdeoloji, milli, ictimai təhlükəsizlik müstəvisində. Bakı: “Nəşriyyat XXI” MMC, 2016. s. 58-65; 273-274.
6. Freyd Z. Musa və təkallahlılıq. Bakı: Qanun Nəşriyyatı, 2016.
7. Freyd Z. Totem və tabu. Bakı: Qanun Nəşriyyatı, 2016.
8. Hacıyev Z.  Fəlsəfə: Ali məktəblər üçün dərslik.  Bakı: “Turan evi”  nəşriyyatı, 2012.
9. Qənbərov A. Dinin sosioloji konsepsiyası ve dindarlığın aspektləri, Dövlət və Din: İctimai Fikir Toplusu, Say: 9 (38), Bakı-2015.
10. Qənbərov A. Sekulyarizasiya və Müasir Dünyada Dinin Yeri. Dövlət və Din: İctimai Fikir Toplusu, Say: 3, (32),  Bakı-2015.
11. Rüstəmov Y. Fəlsəfənin əsasları. Bakı: Nurlar nəşriyyatı, 2007.
12. Vahidov F.Q., Ağayev T.B.  Sosiologiya: Ali məktəblər üçün dərs vəsaiti. Bakı: “Zərdabi LTD”, 2013.
13. Durkheim E. The Elementary Forms of Religious Life. London: Hollen Street Press, 1964.
14. Edward B. Tylor. Primitive Culture. London: John Murray, Albemarle Street Press, 1871.
15. Giddens A. Sociology. Cambridge: Polity Press, 2009.
16. Hamilton M. The Sosiology of Religion: Theoretical and Comparative Perspective.  Routledge, London and New York, 2001.
17. Otto R.  Kutsala Dair. İstanbul: Altıkırkbeş Yay., 2014.
18. Roberts A. Keith. Religion in Sociological Perspective.  California: Wadsworth Publishing, 1990.
19. Schmidt W. The Origin and Growth of Religion: Fact and Theories. Cooper Square Publishers, 1931.
20. Ünver G. Din Sosyolojisi. İstanbul: İnsan Yayınları, 2005.
21. Wach J. Din Sosyolojisi, (tər. Ünver Günay), İstanbul: İFAV Yay., 1995.

MÖVZU 3 
Dünya dinləri

      Buddizm. Tarixi. Dini təlimin əsasları. Buddizmdə dini cərəyanlar. 
      Xristianlıq. Tarixi. Dini təlimin əsasları. Dini mətnlər. Dini ayin və mərasimlər. Əsas xristian konfessiyaları. Azərbaycanda Xristianlıq.
      İslam. Tarixi. Dini təlimin əsasları. Dini mətnlər. Dini ayin və mərasimlər. Məzhəblər. Azərbaycanda İslam.

Ədəbiyyat
1. Azərbaycan multikulturalizmi. Ali məktəblər üçün dərslik. (AMEA-nın həqiqi üzvü K.M.Abdullayevin və prof. E.Ə.Nəcəfovun redaktəsi ilə), Bakı, 2017.
2. Azərbaycan tarixi (ən qədim zamanlardan XX əsrədək). I cild. – Bakı: Azərbaycan Dövlət Nəşriyyatı, 1994. – s. 237, 241-246, 248- 251, 356-357.
3. Əlizadə A. Azərbaycanda xristianlıq: keçmişdən bu günə. Bakı: Elm və təhsil, 2016. – s. 167-170, 178-184. 
4. Həmidullah M. İslama giriş. Bakı, 2006, səh.83.
5. Katolik kilsəsinin katexizisi. Kompendium. Bakı. 2011. s.116-150.  
6.  Məşyəxət-i İslamiyyə idarəsi // Azərbaycan Xalq Cümhuriyyəti Ensiklopediyası. — Bakı: “Lider”, 2005. — 2 cilddə. — II cild. — səh. 195.
7.       Orucov H. Azərbaycanda din: ən qədim dövrdən bu günədək. Bakı, 2012.
8.       Şeyx Müfid Məhəmməd ibn Məhəmməd ibn Nöman. Əvailul-məqalat. thq. Mehdi Mühəqqiq. Tehran, 1372/1413, səh. 4-6.
9.       Şəhristani Əbdülkərim. əl-Miləl vən-nihəl. thq.Ə.F.Məhəmməd. Beyrut, 1413/1992, səh. 106-134, 199.
10.       Tusi Nəsirəddin. Təcridul-etiqad. Qum, 1407/1987, səh. 211-216.
11. Zülfüqarov Ə. Sufilik və onun Azərbaycanda yayılması// “İrfan” ictimai fikir jurnalı. №14. Yanvar 2008. s. 18-21.
12. Берзин А. “Буддизм в современном мире”
https://studybuddhism.com/ru/tibetskiy-buddizm/o-buddizme/mir-buddizma/buddizm-v-sovremennom-mire 
13. Всеобщая история религий мира / шеф редактор В. Людвинская, Эксмо, Москва, 2008, с. 375-438
14. Зейналова С.М. Формирование европейских этнических общин на Кавказе (XIX-первая половина XX вв.). – Баку: Мутарджим, 2010. - səh. 83.
15. Игнатенко Е. Протестанты – кто они? История протестантских церквей г. Комсомольска-на-Амуре. – Комсомольск-на-Амуре, 2012 г. – s. 5-8. 
16. История католического прихода в Баку.  https://www.baku.ru/enc-show.php?cmm_id=276&id=148170&c=1899 
17. История польской общины «Полония - Азербайджан».- https://www.polonia-azeri.org/history1.html 
18. История христианства – кратко. http://rushist.com/index.php/byzantium/3508-istoriya-khristianstva-kratko  
19. Казьмина О.Е., Пучков П.И. Религиозные организации современного мира: Учебное пособие. – М.: Издательство Московского Университета, 2010. – s. 21-26, 71-79. 
20. Мамедова Ф., Абасов А. Азербайджан//Католическая энциклопедия. – Москва: Издательство Францисканцев, 2002. – т.1.- 105 səh.
21. Махмудов Я. Взаимоотношения государств Аккоюнлу и Сефевидов с западноевропейскими странами. /половина XV – начало XVII века. – Баку: Издательство Бакинского университета, 1991. - стр. 202.
22. Mехтиев Рамиз. Григорианская церковь как инструмент шпионажа против Сефевидского государства (XVII-первая четверть XVIII вв.). - s. 149-150.  
23. Пособие для работников органов исполнительной власти и правоохранительных органов по вопросам взаимодействия государства и религиозных организаций (разработано сотрудниками ФАДН России, МВД России и Минюста России).  
http://missia.me/wp-content/uploads/Posobie_po_religii_FADN_Rossii.pdf     
24. Сумбатзаде А.С. Азербайджанцы – этногенез и формирование народа. – Баку: Элм, 1990. – с. 105-106. 
25. Терентьев Андрей Анатольевич, Буддизм: как вписать его в определение религии? //Свеча-2013. Том 23. Религия, religio и религиозност в региональным и глобальном измерении. Сборник докладов Международной конференции “Религия и религиозность в глобальном измерении” / отв. Ред. Е.И. Аринини, Владимир: ВлГУ, 2013, с. 217-225.

MÖVZU 4
Milli dinlər

	Yaxın Şərq dinləri. Zərdüştilik. Tarixi. Dini təlimin əsasları. Dini mətnlər. Dini ayin və mərasimlər. Azərbaycanda Zərdüştilik. Yəhudilik. Tarixi. Dini təlimin əsasları. Dini mətnlər. Dini ayin və mərasimlər. Azərbaycanda Yəhudilik.
      Uzaq Şərq dinləri. Konfutsiçilik. Daosizm. Sintoizm.
      Cənubi Asiya dinləri. Hinduizm. Caynizm. Siqhizm. 
      Qədim türk inancları.

MÖVZU 5
Etnik müxtəliflik və milli ideya

   Etnik birliklər və onların təkamülü. Etnik kimlik və milli müəyyənlik problemi. Etnik  dəyərlər və milli mentalitet. Milli şüurun və milli ideyanın formalaşmasında etnik dəyərlərin rolu.

MÖVZU 6
 Multikulturalizm etnik-mədəni müxtəlifliyin tənzimlənməsinin səmərəli siyasət modeli kimi

     Etnik-mədəni müxtəlifliyin tənzimlənməsinə münasibətdə mümkün siyasət modelləri: assimilyasiya, izolyasiya, aparteid və multikulturalizm.
    Müasir dövrdə ictimai inkişafda mədəniyyətin aparıcı rolu və multikulturalizm.    Tolerantlıq, multikulturalizm və interkulturalizm
     Multikulturalizm daxili və xarici siyasətin tərkib hissəsi kimi. Multikultural təhlükəsizlik. Davamlı və inklüziv inkişafın əldə olunmasında multikulturalizm siyasətinin rolu. 
    Multikulturalizm və gender. Multikulturalizm və media. 
   Etnik-mədəni müxtəlifliyin qorunması və multikulturalizm siyasətinin ölçülməsi. Azlıqda olan yerli xalqlar üzrə multikulturalizm siyasəti indeksi. Alloxton azlıqlar üzrə multikulturalizm siyasəti indeksi. İmmiqrant azlıqlar üzrə multikulturalizm siyasəti indeksi. Miqrant inteqrasiya siyasəti indeksi (MİPEX).

MÖVZU 7
 Müasir dövrdə Qərb ölkələrində etnik–mədəni müxtəliflik və onun tənzimlənməsi

    Müasir dövrdə Qərb ölkələrində multikulturalizmin vəziyyəti..Qərb ölkələrində etnik–mədəni müxtəlifliyin yaranmasında və artmasında immiqrasiya prosesinin rolu. 
   Qərb ölkələrində dözümsüzlüyün, ksenofobiyanın və ayrıseçkiliyin geniş yayılmış formaları: islamofobiya, antisemitizm.
   Qərb ölkələrində (Kanada, Avstraliya, ABŞ, Böyük Britaniya, Fransa, Almaniya, Hollandiya, İspaniya, İtaliya) etnik–mədəni müxtəlifliyin tənzimlənməsi təcrübəsi.
    Müasir dövrdə multikulturalizm və tolerantlığa dair beynəlxalq sənədlər.

MÖVZU 8.
Müasir dövrdə Azərbaycanda multikulturalizm

    Azərbaycanda multikulturalizm siyasəti modelinin formalaşmasını şərtləndirən obyektiv və subyektiv səbəblər. Azərbaycan multikulturalizminin əsas xüsusiyyətləri. Multikulturalizm siyasətinin həyata keçirilməsində Azərbaycan Respublikasının beynəlxalq təşkilatlarla əməkdaşlığı.

